
Javnaðarflokkurin er verdur 
yvir sjey milliónir krónur

Verður føroysk sendistova sett á 
stovn í Ísrael, so verður tað sjálvandi 
í Jerusalm!

So greiður varð boðskapurin, 
sum nýggja samgongan legði fyri 
dagin á tíðindafundi í Løgtinginum, 
tá samgonguskjalið varð undirskriv­
að leygarmorgunin 14. september. 
Tí er tað løgið, tá sambandsmenn 
koma kropp á kroppi og boða frá, at 
talan einans er um taktiskar mark­
ingar frá Jenisi av Rana.

Johan Dahl heldur, at Jenis av 
Rana við hesum setir samgonguna í 
vanda og ger Føroyar og føroyingar 
til yvirgangsmál. Johan Dahl held­
ur, at vit als ikki skulu hava nakra 
sendistovu í Ísrael, tí samhandilin 

er alt ov lítl til at brúka 3-4 milliónir 
krónur upp á eina slíka sendistovu.

Tað sama sigur Edmund Joen­
sen. Hann sigur, at tað finnast ong­
ar haldgóðar grundgevingar fyri at 
lata eina sendistovu upp í Ísrael. Og 
slett ikki í Jerusalem, og tí gjørdist 
hann so kløkkur, tá hann hoyrdi 
boðskapin frá Jenis av Rana.

Bárður Nielsen er heldur meira 
diplomatiskur. Tí hann veit, at Jenis 
av Rana lýgur ikki. Løgmaður veit, at 
hann sjálvur gav Jenisi av Rana orð­
ið, tá spurt var um hesa margháttlig 
ætlanina at seta á stovn sendistovu 
í Ísrael á tíðindafundinum 14. sep­
tember. Løgmaður veit, at almenni 
boðskapurin frá honum sjálvum og 

allari samgonguni sjálvan »dag eitt« 
hjá samgonguni var, at Føroyar fara 
sum skjótast at gera sum Donald 
Trump og lata upp eina sendistovu 
í Jerusalem. Um Jenis leyg, so átti 
løgmaður tá at rættleitt. Tað gjørdi 
hann ikki!

Vit vita øll, at eingin føroysk 
sendistova verður sett á stovn í 
Jerusalem. Men okkurt skuldi Mið­
flokkurin hava, soleiðis at fingra­
merkini síggjast í samgonguskjal­
inum. Men tað var ikki kløkt av 
løgmanni spæla hetta dupultspæl.

Bara tað at hetta verður nevnt í 
donskum miðlum merkir, at ætlanin 
at víðka um rásarúmið hjá Føroyum 
í ríkisfelagsskapinum fekk eitt skot 

fyri bógvin. Danir rista á høvdinum 
eftir bláoygdum føroyingum, sum 
kunnu finna upp á nakað so býtt 
sum at fara beint uppímóti heims­
samfelagnum í slíkum máli.Tað 

boðar ikki frá góðum, at løgmaður 
skjýtur seg undir, at málið er ikki 
liðugt viðgjørt. Málið varð fráboðað 
14. september. Spurningurin er, hví 
løgmaður ikki setti Jenis av Rana 
upp á pláss tá – ella var ætlanin 
bara, at Miðflokkurin skuldi hava 
hesa tátuna at spæla við?

Hetta var fyrsta nosið frá Mið­
flokkinum. Og snilt av Jenisi at 
brúka danskar miðlar at varpa ljós 
á hetta mál – men flóvisligt hjá løg­
manni og pínligt hjá føroyingum.

14. september boðaði sam­
gongan frá sendistovu í Jerusalem

Tórshavn Tórsgøta 1, 100 Tórshavn
tel. 341800, post@sosialurin.fo

Suðuroy tel. 375364, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Útgevari: Sp/f Sosialurin
Uppseting: Sosialurin

 Avgreiðsla: mán - frí
kl. 08.00 - 16.00

Tel. 341800
www.sosialurin.fo

Ábyrgdarblaðstjóri:
Eirikur Lindenskov
eirikur@sosialurin.fo

Tíðindaleiðari:
Hallur av Rana
hallur@sosialurin.fo

Fyritaksstjóri
Jonhard Hammer
jonhard@sosialurin.fo

Marknaðardeild
lysing@sosialurin.fo

Stovnaður: 1927 
Prent: Prentmiðstøðin

JÚ JERUSALEM VAR MÁLIÐ

Met lágt tal av 
roykjarum í Føroyum
Talið á roykjarum 
met lágt, meðan 
manglandi rørsla 
og fiti eru stórar 
avbjóðingar  

Seinastu 17 árini hevur Fólka­
heilsuráðið framt árligar 
Gallupkanningar av heilsu­
støðu okkara. Viðvíkjandi 
royking verður sagt soleiðis: 

19% av teimum vaksnu 
føroyingunum roykja dag­
liga, og hetta er lægsta talið 
á roykjarum nakrantíð. Talið 
á roykjarum hevur annars 
verið støðugt fallandi 
síðan 2002. Tað er nú 
minni munur ímillum 
kynini har ávikavist 17 
og 21% av kvinnunum 
og monnunum roykja. 
Bert 13% av teimum 
18-24 ára gomlu roykja 
og 18% av teimum 25-39 
ára gomlu, meðan tey í 
miðjum aldri roykja verri 
(22-24%). Í Norðoyggjum 
og Suðuroy roykir 
fjórði hvør vaks­
in, men hetta 
talið er 
mun­
a n d i 

lægri í Sandoynni og í mið­
staðarøkinum (14-16%). 
Føroyingar við grundskúla­
útbúgving (28%) og hand­
verkararútbúgving (27%) 
roykja nógv verri enn tey 
við miðnámsútbúgving og 
miðallongum og longum út­
búgvingum.

Rørsla: Vaksin skulu røra 
seg minst við hógligari styrki 
150 minuttir um vikuna ella 
fremja 75 minuttir av hørð­
um kropsligum arbeiði 
vikuliga, men skulu helst 
fremja 300 ella 150 minuttir 
av ávikavist hóvligum og 

hørðum arbeiði um vik­
una. Umframt hetta 
eigur kropsligt ar­
beiði, sum krevur 
styrki at vera framt 
tvær ferðir um vik­
una. Globalt vísa 
tøl hjá WHO, at 
triðihvør vaksin 
heimsborgari er 
kropsliga óvirkin, 
og føroysku tølini 
líkjast hesum. Tað 

sær út sum, at fleiri 
kvinnur enn menn 

lúka minstu krøv­
ini fyri vikuliga 

rørslu.

an hjá felagnum er nær tengd at altjóða 
búskapinum, fiskaprísum, valutakursum og 
teimum kvotum felagið fær tillutaðar.

Framtíðiar útltini eru tengd at veiðimøg­
uleikunum. Mest týðandi fiskileiðin hjá Enn­
iberg er framvegis Barentshavið.

– Vegna nýggja fiskivinnulóggávu og 
minkaða kvotu væntar felagið lakari úrsliti 
av fiskivinnuni í komandi ári.

Sambært roknskapinum hjá P/F Enniberg, 
so er virksemi felagsins, sum ikki hevur við 
fiskivinnuna at gera, ognarparturin í SMS. 
P/F Enniberg eigur 50% av partapeninginum í 
SMS, sum millum annað rekur Sølumiðstøðina 
í Havn, Bónus-handlarar, Mylnu-handlanarnar 
og bakaríið.

P/F Enniberg hevði 18,3 
milliónir krónur í yvirskoti

Nú roknskapirnir hjá politisku 
flokkunum í Føroyum eru 
kunngjørdir á vinnuvitan.biz 
sæst, at Javnaðarflokkurin er 
nógv tann ríkasti flokkurin 
í Føroyum. Framsøkn er 
einasti flokkur við negativari 
eginogn.

Býta vit føroysku flokk­
arnar upp eftir eginogn 
sambært roknskapi floksins, 
so er Javnaðarflokkurin so 
nógv tann ríkasti flokkurin. 
Eginognin hjá Javnaðar­
flokkinum er upp á 7,2 milli­
ónir krónur.

Næstríkasti flokkurin er 
Fólkaflokkurin, hvørs eginogn 
er 3,3 milliónir krónur. Síðani  
kemur Tjóðveldi, sum hevur 
eina eginogn upp á 1,2 mill­
iónir krónur. Síðani kemur 
Sambandsflokkurin við 1 mill­
ión krónum í eginogn, Mið­
flokkurin við 651.000 krónum í 
eginogn, Sjálvstýri við 531.000 
krónum í eginogn og Fram­
sókn sum einasti flokkur við 
negativari eginogn. Hon er 
minus 52.000 krónur.

Her eru nøkur lykaltøl fyri 
flokkarnar:

Javnaðarflokkurin:
Nettosøla: 1.132.000 krónur
Starvsfólkakostnaður: 

349.000 krónur
Ársúrslit: 517.000 krónur
Tøkur peningur: 1.875.000 
krónur
Eginpeningur 7.215.000 
krónur

Fólkaflokkurin
Nettosøla: 1.031.000 krónur
Starvsfólkakostnaður: 0 
krónur
Ársúrslit: 703.000 krónur
Tøkur peningur 1.948.000 
krónur
Eginpeningur 3.265.000 
krónur

Tjóðveldið:
Nettosøla: 903.000 krónur
Starvsfólkakostnaður: 0 kr
Ársúrslit: 229.000 krónur
Tøkur peningur: 1.244.000 
krónur
Eginpeningur 1.204.000 
krónur

Sambandsflokkurin:
Nettosøla: 1.398.000 krónur
Starvsfólkakostnaður: 
520.000 krónur
Ársúrslit 311.000 krónur
Tøkur peningur: 1.000.000 
krónur
Eginpeningur 1.014.000 
krónur

Miðflokkurin:
Nettosøla: 391.000 krónur
Starvsfólkakostnaður: 0 kr
Ársúrslit: 236.000 krónur
Tøkur peningur: 651.000 
krónur
Eginpenignur: 651.000 
krónur

Sjálvstýri:
Nettosøla: 342.000 krónur
Starvsfólkakostnaður: 
50.000 krónur
Ársúrslit: 194.000 krónur
Tøkur peningur: 533.000 
krónur
Eginpeningur: 531.000 
krónur

Framsókn:
Nettosøla: 441.000 krónur
Starvsfólkakostnaður 2.000 
krónur
Ársúrslit: 273.000 krónur
Tøkur peningur: 111.000 
krónur
Eginpeningur: -52.000 
krónur


